
数5導 பரகாலன் பைந்தமிழ்

தலத்து எம்பெருமான் இத்திருத்தலத்தில் சேவை சாதிக்கும் எம்பெருமான் எப்படிப்பட்டவன்? திருப்பாற் கடலில் பாம்பணையில் பள்ளிகொண்டிருக்கும் வியூக மூர்த்தியே திருக்கண்ணங்குடியில் அர்ச்சாவதார வடிவத் துடன் எழுந்தருளியுள்ளான்.

வங்கமா முந்நீர் வரிநிறப் பெரிய

வாளர வின் அணை மேவி

சங்கமார் அங்கை தடமலர் வந்திச் சாமமா மேனின் தலைவன் (1)

(வங்கம்-மரக்கலம், முந்நீர்-கடல்; வரி-கோடு;

நிறம்-அழகு, வாள்-ஒளி பொருந்திய, அரவுபாம்பு அணை-படுக்கை, மேவி-பொருந்தி: உந்தி-கொப்பூழ், சாமம்-நீலநிறம்; மேனி

உடல்:

என்று காட்டுவார் ஆழ்வார். மற்றும் இவனே கசேந் திரன் என்ற யானை அரசு முதலையால் கெளவப் பெற்று வருந்தியபோது அம்முதலை துண்டாக அறும்படி திரு வாழிப் படையை ஏவி, அந்த யானை சூட்ட நினைந்த தாமரைப்பூவை ஏற்றுக் கொண்டவன் (2); மூவுலகங். களும் பிரளய வெள்ளத்தில் மூழ்கித் துன்புற்ற காலத்தில் பேருருவமும் ஒற்றைக் கொம்பும் வாய்ந்த பெருமீனாகத் திருவவதரித்துத் தன் செதிலினகத்தே கடல் வெள்ளம் ஒடுங்கும்படி செய்த பெருமான் (3); பண்டொரு கால் மலைபோல் பெருத்த வடிவும் வெளுத்த கோரப் பற்களை யும் நெருப்போடொத்த கண்களையும் கொண்ட வராக உருவமாய்த் திருவவதரித்துப் பூமிப்பிராட்டியின் பிரிவுத் துன்பத்தைப் போக்கிய பெம்மான் (4): மாவலியிடம் மூவடிமண் இரந்து பெற்று ஏழுலகங்களையும் ஈரடியால் தாவி அளப்பதாக விம்மி வளர்ந்த பெருமான் (5); இரு பத்தொடு தலைமுறையளவும் பூமியிலுள்ள அரசர்களின்

		 இப்பக்கம் கடைசியாக 24 பெப்பிரவரி 2018, 08:29 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

